
fTrathnona Beag Aréir’

Lillis O Laoire
Ta cail ar Shéamus O Grianna mar dhuine de na scribhneoiri prois is torthala dar chuir peann
ar par le linn ré na hAthbheochana 6 1882 i leith. Ni cail bhréige 1 sin. Is 1éir 6 Cldr Saothair a
chuir Nollaig Mac Congail le chéile gur shaothraigh Maire moran cinealacha
scribhneoireachta éagsula go bisiail le linn a shaoil fhada (Mac Congail 1990). Ina dhiaidh sin
féin, is beag staidéar a dhéantar ar an saothar sin sa ld inniu ar chuarsai ollscoile, mura
ndéantar ¢ i sainchursai ata dirithe ar litriocht Chuige Uladh. Tugann Alan Titley breith
mheaite ar urscéalta Mhaire, 4 chur ina leith, seachas Bean Ruadh de Dhdlach (1966), gur
saothair iad a leanann foirmle chomh daingean do-athraithe sin nar éirigh le Maire dul
thairsti riamh (Titley 1991; 56-57, 88-89). Le gairid, mar sin féin, ta tas déanta ar
athmheasunt a dhéanamh ar shaothar Mhaire agus mas mall is mithid (Nic Eoin; 2005;; 177-
180; Groszewski-MeanFémhair/Deireachh 2013). O tharla corpas a shaothair a bheith ar fail
tri thagairt a dhéanamh do Cldr Saothair, ba mhaith ab fhia do ghltain tr scolairi aithne eile a

chur ar scribhneoireacht Mhaire.

Ta caiseanna leis an neamart a rinneadh ina shaothar. Bhi Maire thar a bheith searbhasach i
moran dé chuid iriseoireachta, agus bhi tuairimi laidre doltbtha aige faoina raibh i geeist le
rath chuis na Gaeilge. Nior staon sé de bheith 4 gcaineadh siad ar shil sé nach raibh an teanga
ar a dtoil acu ach oiread (O'Leary 2004:; 23-24 et passim, O’Leary 2011;; 34-35). Rud eile a
chuireann 1éitheoiri an lae inniu ina choinne go bhfuil go leor da chuid saothair bunaithe
faoin tuath agus laigi ann 6 thaobh abhair agus cur i lathair mar até raite ag Titley agus
daoine eile (Titley 1991: 56-57, 88-89; O'Leary; 2010; 126-127). B'fhéidir gurbh ¢ a thacaiocht
don LEM i ndeireadh a shaoil i seascaidi na haoise seo a chuaigh thart is mo a tharraing corrai
lucht na Gaeilge air agus seans gur chuidigh sé sin fosta leis an fhailli a rinneadh ina shaothar
(Mac Congail 2001), cé nach raibh ann ach ‘suanbhall’ (Rowland 2014: ; 27); nar ghlac pairt
san fheachtas diomaite de na litreacha a scriobh sé. Ina dhiaidh sin, d’ainneoin na lochtanna
atd le fail air, is abhar iontais ¢ go ndéanfai failli i scribhneoir a thairg an oiread sin agus ina
bhfuil le ra aige. Is fior sin go hairithe 6 mhol Niall O Dénaill agus Mairtin O Cadhain ¢ go
hairithe as an tsaothrt a rinne sé ar an teanga, agus mar a d’¢irigh leis stil liteartha a bhi
fuinte greanta a fhaisceadh as caint bheo na Gaeltachta (Breathnach agus Ni Mhurcha

www.ainm.ie). Déanfar iarracht san aiste seo dul amach ar shaothar amhain de chuid an

Comment [m1]: Mholfainn dbhar néta
1seo a chur (b’fhéidir | gclé nios 10) i
ndeireadh na haiste ar fad, 6 nach nds
inmholta é uimhir thagartha a bheith le
teideal ailt. Bheadh uimhrit na nétai le
hathrusa chas sin.




Ghriannaigh, an t-amhran ‘Trathnona Beag Aréir,’ ceann a bhfuil meas i gconai air. Tabharfar
cuntas ar an doigh a dtainig ann don amhran sin agus ar na saothair a raibh tionchar acu air.
Bhéarfar suntas ar leith do shaothar amhéin acu sin, ceann a d’theidhmigh mar mhunla do
Mhaire agus é i mbun cumadoireachta. Faoi dheireadh, bhéarfar breithmheas tomhaiste ar an

ambhran idir fhocail is cheol agus mineofar fosta an rachairt ata ar an amhran i gconai.

In alt a d’thoilsigh mé i 1994, phléigh mé dha cheann d’amhrain Mhadire agus an tsaid a bhain
s¢ astu ina chuid scribhneoireachta prois, mar ata an t-amhran ‘Cianach Corrach’, n6 ‘Thiar
Chois Toinne’, ar chuir sé an fonn ‘Jimi Mo Mhile Stor’ leis, agus amhran eile dar teideal ‘An é
nach Cumhan leat an Oich?”, ar tsdid Maire an fonn ‘Spailpin a Ran’ do (O Laoire 1994).
Chum Maire ‘Ba loinnireach grian an trathnona’ ar fhonn de chuid Thomas Moore ‘Has
Sorrow Thy Young Days Shaded, agus chum sé an t-amhran imirce ‘Méilte Cheann
Dubhrann’ ar fhonn an amhrain ‘The Blue Hills of Antrim’ fosta. T4 scéal riofa aige in Rann na
Feirste faoi Chormac John ‘Ac Gairbhea as Rann na Feirste a d'imigh go Meiricea, agus faoi
Dhonnchadh, mac a dhearthara, Aodh-, a chuaigh ar cuairt chuige blianta ina dhiaidh sin
amuigh in San Francisco (1941; 144-146). Scéal coscrach ¢ agus cé nach luaitear an t-amhran
leis sa leabhar féin, d’inis Conall O Domhnaill (ainm.ie) dom trath gurbh ¢ Cormac John a bhi
ina intinn ag Maire nuair a chum sé na focail sin a chuir s¢ leis an thonn ‘The Blue Hills of

Antrim’.

Bhi Maire ar maos sa cheol agus duil ar leith aige ann, agus bhi adaras ar leith aige i saol na
Gaeilge i gearsai ceoil da réir sin (Mac Congail; 1990; 80). Is féidir tuairim a fhail den
tsaibhreas seanchais agus amhran a bhi ag muintir Ghrianna tri staidéar a dhéanamh ar chuid
leabhar Mhaire. Cuirim i geas, feictear in Mo Dhd Roéisin go raibh gach aon chineal
scéalaiochta, seanchais agus amhran ag muintir Labhrais Oig, agus ni doigh liom gur bréag ar
bith ¢ a mhaiomh gur ar a mhuintir féin ata an pictiar a tharraingionn Maire de na Baiollaigh

bunaithe (Maire 2010; 9):

.Jantin iontach a bhi i Labhras Mhor agus ina mhnaoi. Bhi oiread Fiannaiochta
aigesean agus nach mbeadh a dheireadh insithe tri la de lactha na Féile Eoin, agus

casadh seancheol Thir Chonaill uilig ar a teangaidh aicise.

-Dainneoin go raibh an Fhiannaiocht agus an ceol Gaeilge ag dul as faisean sa Ghaeltacht ag
casadh an na-fichit haoise, mar is 1éir 6n doigh a mbiodh an t-aos 6g eile ag magadh faoi

Labhras Og (ibid. 33), thug teacht na Colaiste go dti an Ghaeltacht athshaol agus athghradam



don chultar Ghaelach go pointe, cultar a bhi faoi bhrtt mor ag an Bhéarla de bharr na himirce

agus na hiarmhairti a lean de (Mac Congail 2006)."

Fili ceoil a bhi ina mhuintir roimhe ar thaobh a mhathara, Maire Sheimisin, no6 Maire Eibhlin
Néillin. Ba iad seo Délaigh Rann na Feirste ar chuir Seosamh sios orthu ina leabhar Fili gan
Tomradh (Mac Grianna 1924), faoina gcuid cumadoireachta agus a gcuid coimhlinti ag
comhrac an ochtt agus an naoa haois déag. Bhi mortas ar leith ar Mhaire as a shinsir ar
thaobh a mhathara, rud is léir 6n amhran ‘Abhran Phadraig Shéamuis,” a thug sé do Shéamus

O Searcaigh le cur i gclo insa leabhar siud Cloich Cheann Fhaolaidh (1911, 65-67.). Dar ndoigh,

insionn sé scéal na nDalach aris go gonta sa leabhar Rann na Feirste agus béim faoi leith aige ar
scéal Phadraig Shéamuis, an fear 6g a baitheadh sa chainéal agus ¢ ag pilleadh as an Bhun
Bheag le lasta braiche a dhéanamh poitin i mi Lunasa 1811 (1943?;; 78-82). Lena chois sin, file
ceoil a bhi ina dhearthair féin, Sean Ban Mac Grianna, a bhiodh ag siorchumadéireacht agus a
bhfuil inniu nios mo na fiche da chuid amhran i gclo (O Searcaigh 1976). T4 roinnt mhaith

acu taifeadta fosta ag ceoltoiri gairmitla an cheantair agus a geail scaipthe ar fud an domhain.

O tharla gur mar sin a bhi, ni haon iontas gur ag Se4n Ban a bhi an chraobh i dtaca le cumadh
na n-amhran de, agus is air go minic is mo a dhéantar tracht. Ach bfhéidir go bhfuil amhran
amhain de chuid Mhiire, an ceann is abhar don alt seo, ar an amhran is mo cail ar fad da
dtainig 6 mhuintir Ghrianna lena linn. Is é sin an t-amhran ‘Trathnona Beag Aréir' (TBA
feasta) no ‘Thios i Lar an Ghleanna’ lena ainmnit as a chéad line, rud a dhéantar go minic. Is
amhran ¢ atd go mor i mbéal an phobail 6 cuireadh i gcl6 den chéad uair é i mi na Nollag, 1926
in An tUltach. Cuireadh i gclo go deireanach € sa leabhar gradamuil A Historical Environmental

and Cultural Atlas of County Donegal, rud a léirionn go samhlaitear go coitianta inniu gur cuid
d’oidhreacht leantnach Thir Chonaill ata i geeist leis (MacLaughlin and; Beattie 2013:; 448).
Ni i dTir Chonaill amhéin a chuirtear suim ann dar ndo6igh, agus ta an t-amhran le fada i
mbéal Ghaeilgeoiri Chtige Uladh i sé chontae Thuaisceart Fireann, dream a thainig ar an
amhran ar dtas agus iad ag freastal ar Cholaiste Bhride Rann na Feirste, agus a rinne a geuid
féin go hiomlan de ina dhiaidh sin. Bhi leithéidi Shéamais Ui Mheallain, mar shampla,
Gaeilgeoir cumasach, ildanach as Béal Feirste agus muinteoir damhsa i gcolaisti Gaeilge Thir
Chonaill, gniomhach ag scaipeadh an amhrain. Sa chuntas dialainne at4 againn ¢ Shean O
hEochaidh, ar chuairt a thug sé- ar an tseanchai Séamus ‘Ac Eiteagain (Jimi Neili) i nGleann
lartharach, i bparoiste Ros Goill, i nDan na nGall, i mi Eanair 1940, insionn Sean dainn gur

dhuirt an Mealldnach an t-amhran do sheanldntin an ti (CBE: 727, 56). Nil an chuma air go



raibh an t-amhréan tr i gcluasa Shedin, rud a léirionn go raibh eolas measartha maith aige air.
Is iad na chéad taifeadtai fuaime a mhaireann den amhran, na cinn a thog Raidi6 Eireann i
Rann na Feirste 6 Chonall O Domhnaill agus 6 Aodh O Duibheannaigh sa bhliain 1950, ctig
bliana fichead i ndiaidh a chumtha." T4 cail faoi leith ar leagan Albert Fry (2008), de bharr
bhinneas gutha an cheoltora agus an tionlacan suaithni giotdir ata aige leis an amhran a
chuireann barr maise air. -Is 1éir mar sin go raibh baint mhor ag an Choldiste agus ag
gniomhaiocht chulttrtha na Colaiste le scaipeadh agus le buant an amhrain i samhlaiocht
mhuintir na hEireann. Amhran ¢ a chluinfi go minic ag Gaeilgeoiri taobh amuigh de Chuige
Uladh fosta. Luaigh an scribhneoir céiliail Nuala O’Faoléain (1940-2008) gur chuir an t-
amhran gach a raibh ag dul trina hintinn faoina saol i gcomhthéacs, agus 1 ag iarraidh déileail
leis an scéin a bhi uirthi nuair a fuair si amach go tobann go raibh ailse uirthi. In agallamh a
rinne si ar RTE Raidi6 a hAon; le Marian Finucane, sé seachtaine sular sciob an bas i,
mhinigh si an tabhacht a bhi leis an amhran seo di. Dar 1éi gur chuir focail an amhrain in ial
go beacht an bealach a raibh si ag santt na beatha agus nach bhféadfai an bheatha sin a fhail
ar ais. Luaigh si go hairithe na focail ‘A Dhia na Gloire Gile, tabhair ar ais an oiche aréir.’ Dar
léi gur leag na focail chéanna sin méar ar a cruachas, is € sin, go raibh a ham ar an saol seo
choir a bheith istigh agus gan ar a haird ach duil san am a bhi caite agus dochas (nach
dtiocfadh i gerich) go leanfadh an saol tamall eile. De bharr thobainne an drochscéala a fuair
si ni thiocfadh 1éi ciall a bhaint as agus ba é an t-amhran a thug deis di an tubaiste a

phroiseail ar bhealach inteacht (Finucane and& O’Faolain 13-4-2008)."

Dthreastail Nuala ar Chlochar Lughaidh i Muineachan, Scoil ‘A’, a bhi ag muineadh tri
Ghaeilge san am. Mar sin féin, is trina cairdeas le Sean Mac Réamoinn agus trina freastal ar
Scoileanna Samhraidh Chumann Merriman a fuair Nuala atheolas ar an Ghaeilge, agus ar
chultar na Gaeilge, mar dhuine fasta a d'fhill ar Firinn i ndiaidh di tamall maith a chaitheamh
mar imirceach thar lear (O’Faolain 2008 [1996]:; 163-166; O’Faolain; 2003;; 236)-. Chuir
gabhail amhrain mhora na Gaeilge mar a dhéantai ag 6caidi oifigiala agus soisialta aoibhneas
agus gliondar uirthi, 6 tharla nar cheangail si an Ghaeilge agus an caitheamh aimsire da chéile
roimhe sin. Ach thar aon amhran eile, is costil gur sheas ‘Trathnona Beag Aréir amach di

agus gur thug sé focail di lena cas a mhinia la ab fhaide anonn.

Scéal suimiail é an d4aimh sin a rinne Nuala O’Faolain leis an amhran seo, agus léirionn s¢, dar
liom, an doigh ina leanann beatha an amhrain ar bhealach tabhachtach i measc grupa airithe
de phobal na hFEireann. Daoine iad seo a mbeadh b4 acu le cursai Gaeilge, ainneoin go

mb’théidir nach mbeadh siad féin iomlan liofa sa teanga. -Diol suime a bheadh ann cioradh a



dhéanamh ar an bheatha sin agus ar na caiseanna a bhfuil tabhacht leis an amhran i gconai.
Ach fagfaidh mé sin i leataobh anseo agus spionfaidh mé an t-amhran féin agus an doigh ar
cumadh- € agus na mireanna éagsula a chuir Maire i gceaionn a chéile lena chumadh. Sa doigh
sin, dar liom, tuigfear nios fearr cad chuige ar bheir s¢ greim chomh laidir sin ar shamhlaiocht

O’Faolain, agus ar shamhlaiocht daoine efe-nach 1.

Is annambh a thig aon saothar ealaine chun tosaigh as fé¢in i bhfoltis. Nios minice na a mhalairt,
is féidir tionchair agus analacha éagsula a shonru air, agus ni heisceacht ¢ “TBA’ sa chas seo.
Go deimbhin, is féidir a mhaiomh gur déantas ¢ a bhfuil lorg saothair eile le sonrt go laidir air.
Drthéadfai fit a mhaiomh gur aistriachan ¢, agus ba doiligh an méid sin a shéanadh. Is é
firinne an scéil gur bunaiodh an t-amhran ‘TBA’ ar an amhran ‘The Heather Glen’ (HG),
Maire, ni ar a chuid cumadéireachta is mé a mhaireann cla Mhic Shigir. Is ar a phatranacht
ar chomortas ar chuir sé tas leis, Corn Mhic Shigir, an Sigerson Cup, is mo ata eolas air inniu
i getrsai ollscolaiochta. Sa bhliain 1911, chuir sé suas Corn leis an pheil gGhaelach a
spreagadh mar sport i geolaisti Ollscoil na hEireann, agus ta rath ar an chomértas sin i
geonai. Ach bthear ildanach € Sigerson, de bhunadh Thir Eoghain. Dochttir leighis a bhi ann
a hoileadh sa Fhrainc, a d’thoghlaim Gaeilge ar theacht abhaile do agus a raibh baint mhor
aige le carsai litriochta 6na 6ige i leith. D'fhoilsigh sé a leabhar deireanach go direach tri
bliana roimh a bhas. Ba ¢ a rinne na haistriachain Bhéarla don dara heagran (1860) den
leabhar siolaitheach sin, The Poets and Poctry of Munster, a thiomsaigh Sean O Dalaigh ar dtas in
1849 (Breathnach agus& Ni [Mhurchd). Rinneadh ball de Sheanad Eireann de sa bhliain

Comment [m2]: D'fhéadfai an t-eolas
seo faoin Sigerson Cup a chur | bhfonéta,
nd ta athrd ag bun an Igh seo faoi gur
Sigerson a chum HG. N6 an sliocht fada faoi
Sigerson Cup, etc a fhagail as?

[Comment [m3]: Tagirt mishoiléir J

1922, agus de réir ordide a thug a chara Dughlas de hide san fhoram sin an 14 a fuair sé bas ar

18 Feabhra 1925, l¢irigh sé an ilghnéitheacht a bhain le saothar an Dr. Sigerson:

A Chathaoirligh, ni fhéadaim gan focal n6 d[h]o do radh i dtaocibh ar gcarad, sean-
ghaisgidheach na h-Eireann, at4, faraoir! anois ar lar, ins an teangaidh sin ba bhinn leis
féin. Ba stairidhe, ba fhile, ba fhear ealadhna, ba fhear-stata ¢, a raibh a chla go foir-
leathan ar fud na tire seo; agus thar lear mar an gcéadna. Do bhi aithne agam ar mo
shean-charaid ar feadh dhachad bliadhan, agus cara do b'fhearr na ¢ ni raibh ag éinne
riamh. Gach Gaedheal d'fhulaing ar son na hEireann né no [sic|rinne obair mhaith ar
son na h-Fireann, bhi teach agus dion agus baile eile aige i dtigh Dochttir Mac Sigir.
Agus nil fhios ag éinne againn cia mhéid oibre rinne s¢ nach bhfuil clobhuailte.
Chualaidh mé 6 n-a bhéal féin danta chomh maith le h-aon dan do chlobhuail s¢ agus,
mar shaoil mise, nios fearr na iad, agus ni fhacaidh na danta sin an solus riamh. Go
mbadh éadtrom an chréafog ar ar sean-charaid, seanleomhan na tire agus sean-
ghaisgidheach na h-Eireann, an Dochttir Mac Sigir! (;

Ihttp://weww=oireachtas-debates.gov.ie/S/0004/S.0004.192502180002.html 26 Aibrean 2014,

) [Formatted: English (Ireland) J
L Comment [m4]: Féach comment m4 }

thuas.

Comment [ISS5]: Nil an nasc seo ag
obair —an bhféadfai é a dheimhnit le do
thoil?

[ Field Code Changed



http://oireachtas-debates.gov.ie/S/0004/S.0004.192502180002.html%2026%20Aibreán%202014

He-Amhran gra i mbéal fir ata i

geeist leis. Is fit1 an téacs a thabhairt anseo mar phointe tosaigh leis an scradu-(Geaves):

There blooms a bonny flower, up the Heather Glen
Though bright in sun and shower, tis just as bright again
I never can pass by it, I never dare go nigh it

My heart it won’t be quiet up the Heather Glen

Chorus:

Sing o the Blooming Heather, o the Heather Glen
Where fairest fairies gather to lure in mortal men
I never can pass by it [ never dare go nigh it

My heart it won’t be quiet up the Heather Glen.

There sings a bonnie linnet up the Heather Glen

The voice has magic in it too sweet for mortal men

It brings joy doon before us wi’ winsome mellow chorus
But flies far too far o’er us up the Heather Glen.

Sing O! The Blooming Heather etc.

O might [ pull the flower that’s blooming in that glen
No sorrows that could lower would make me sad again
And might I catch that linnet my heart, my hope are in it
O Heaven itself I'd win it up the Heather Glen!

Sing O the Blooming Heather etc.”

Sula ndéana mé comparaid idir an t-amhran seo agus ‘TBA’, is fitt scrada a dhéanamh ar an
téacs féin. Baintear tsaid as moitifeanna a bhi coitianta i lingua franca na n-amhran gra ar fud
na hEorpa. Siombail den phearsa a bhfuil an reacaire i ngra léi ata sa bhlath alainn agus den
¢an - an ghleoiseach, n6 an gealbhan lin a luaitear. Cé nach luaitear aon inscne, ni shamhlofai
fear le blath na go deimhin le héan beag spéire de ghnath. Cuireann sé sin in ial gur fear é an
reacaire agus gur bean ata sa t¢ a bhfuil s¢ ag maiomh faithi go bhfuil draiocht osnadurtha si
aici a chroti a chur ag preabarnaigh. Ina dhiaidh sin, is amhran ¢ a bhfuil an dochas in uachtar
ann mar a chuirtear in ial go soiléir sa véarsa dheireanach. Nil deireadh le mian an reacaire
mar go bhfuil dail aige go rachaidh aige an leannan a mhealladh go {6ill. Is ionann an bhean a
bhuachan agus a bheith sna Flaithis, agus ta misneach airithe aige go n-¢ireoidh leis an sprioc
sin a chomhlionadh. Is fitt an blas Albanach ata ar an Bhéarla ag Sigerson a thabhairt faoi
deara fosta. Dar ndo6igh, b'Ultach ¢ Sigerson agus ba Phrotasttinach a mhathair, Nancy
Neilson, a raibh gaol aici leis an Fireannach Aontaithe, Samuel Neilson (Breathnach agus&e

Ni Mhurchg, s.v. Sigerson).-Togadh € ar an tSrath Ban agus chaith sé tamall ar scoil i Leitir

Ceanainn. Bheadh cur amach aige mar sin ar an Bhéarla Albanach arb é gnathchaint an
cheantair sin € go dti an la inniu féin. Fagann an casadh Albanach agus na tagairti don tslua si
blas ré Victoria ar an amhran, dar liom. Dar ndéigh, bhi suim mhér ag lucht liteartha ré
Victoria i gcreideamh si na ndaoine, ach bhi claonadh acu romansa a dhéanamh ar an
chreideamh sin - neacha séimhe gan choir a dhéanamh den tslua si ina saothar. Bhi a leithéid
de thuigbheail glan in aghaidh an bhuntis a bhi leis na neacha céanna i measc na ndaoine. Bhi
Albain go mor i geeist i ré Victoria fosta 6 tharla go raibh nos ag an ritheaghlach cuid den
tsamhradh a chaitheamh in Albain. Chuir an méid sin casadh romansuil ar chultar na hAlban
fosta. Cuireann an romansu céanna blas beagan saorga ar théacs an amhrain, measaim. Ta

blas soineanta dearfach le tabhairt faoi deara air fosta.

Is fia an spionadh see-a dhéanamh ar an amhran as féin ar dtas ar an abhar go siolraionn
‘TBA’ uaidh agus go bhfuil gaol chomh gar sin ag an da amhran le chéile. Is léir an gaol sin
laithreach bonn gan ach &&-spléachadh gairid a thabhairt ar ‘HG'. Ach b'théidir asts gur fearr
amharc ar “TBA’ go neamhspleach as a-seaatm-féin sula dtéitear a dhéanamh na compariide.

Seo an téacs mar a cuireadh i gelo in An tUltach, misna-Nollaig 1926, 6.

(Tuigtear go bhfuil aithris déanta ag Maire ar go leor de phatran frasaiochta an
bhunamhrain,)-Maire1926-6):

An Oidhch’ Aréir

Fonn: “The Heather Glen”
I .
Thuas" ilar a’ ghleanna
Trathnona beag aréir,
‘Gus an dracht ‘na dheora geala
‘Na lui ar bharr an fheéir,
S¢ casadh domhsa an ainnir
A brailne gnuis is pearsa,
Si ‘sheol mo stuaim chun seachrain
Eéthnéna beag aréir.
[

‘S a Ri nar laghach ar n-ealadhain
A’ gabhail sios an gleann aréir,

Ag éalodh frid an chanach

Agus citinas insa spéir.

‘Ort ‘ran mo chléibh nar mhilis
Ar sagradh croi is nar ghairid -

‘S a Rina Gloire gile,

Tabhair ar ais an oiche aréir.

Do mhailidh bhan do dhéad,

Do chaol-chom dlainn maiseach

Agus glorthai caoin do bhéil!

Do bhragha mar chluimh na h-eala

Do shuil mar réalt na maidne -

Agus faraor gur dhual dainn scaradh
Trathnona beag aréir.

‘S a Rinar laghach ar n-ealadhain 7rl.
IV

Da bhfaghainnse ‘ris cead pilleadh
Agus labhairt le stor mo chléibh,

N6 da bhfaghainnse buaidh ar cheineamhaint
Car mhiste liom fa'n tsaoghal?
Shiubhailfainn leat frid chanach

‘S frid mheéile’ ar chiumhais na mara,
Agus duithche Dé da geaillfinn

Go bpogfainnse do bhéal )

‘S a Ri ndr laghach ar n-ealadhain™ 7rl.

Ambran gra ¢ seo, gra ata criochnaithe agus nach dtiocfaidh aris. Ta deireadh duile bainte ag
an reacaire deas-an chumann. Cumann gearr a bhi ann, a bhi gonta, dian, ach a bhi sé¢imh,
cuirtéiseach, muinteartha fosta. Laimhsitear an teannas idir an t-earotachas agus caoine na
bhfocal ar bhealach fior¢ifeachtach, rud a thugann neart faoi leith don téacs. Ta tabhacht le
focail an dara véarsa, an ceann a fheidhmionn mar churfa sa chés seo. Is féidir athbhrionna go
leor a léamh as na focail ‘ealain’ agus ‘sagradh’ - focail a bhfuil fobhrionna gnéasula leo. Ach
de bharr go luionn siad in aice le focail eile ‘canach’ ‘milis’ agus ‘gile’ baintear aon ghoimh no
aon choir a shamhlofai leo astu. Coinnitear an choimhea go daingean ionas go seachnaitear
aon imir den ghairsialacht na den ghraostacht, d’ainneoin go bhféadfai na tuiscinti sin a
bhaint go réidh as focail ar nos ‘ealain’ agus ‘stgradh.’” Ta uaisleacht agus cuirtéis fosta sa
chur sios ar thréithe an leannain sa dara véarsa cé go bhfuil an imir éarotach i geeist leis ar
fad. Luaitear an folt fainneach frasach, an mhala agus an déad. Luaitear an ‘com’ agus an ‘béal’,
an ‘tstil’ agus an ‘bhraid, go béasach cinnte, ach cuirtear in ial san am chéanna go raibh
mealladh agus tarraingt sna baill seo. Agus 1 ag tarraingt as traidisiin na Fraince, léirionn

Grace Neville (1993: 13 ) gurb ionann tagairt don eala i bhfiliocht ghra na mean-aoiseanna sa
tir sin agus 43):
Ni ga ara gur siombail i an eala ar bhaine, ar dilleacht, ar ghrastalacht agus fia amhain

ar an dilseacht, deirtear nach mbionn ach céile amhain ag an eala ina saol ar fad.

Ach deir si fosta gur siombail i an eala i bhfiliocht na Francise den nochtacht, agus go mbionn

an nochtacht sin ceadaithe. De réir sleachta Parleshoeht0 shaothar Bhachelard a dtugann



Neville athfhriotal air ina halt, ‘bitear dailmhear i gconai in iomha na heala” (ibid13). Mar sin,

ta an dail thréan i geeist ach 1 ar ghreim teann éille ag an chawirtéis.

-Ma cumadh ‘HG’ i munla na n-amhran tire agus snaithe de romansaiocht ré Victoria ina rith
trid, téann TBA i muinin thraidisitn saibhir na n-amhran gra sa Ghaeilge agus, go deimhin,
na nDanta Gradha bonn ar aon leo. Ta macallai go leor san amhran de na Danta Gradha, agus
is d’aon ghno a cuireadh ann iad. Is docha gurb é an ceann is luaithe a rithfeadh le haon
l¢itheoir a mbeadh cur amach aige ar na hamhrain, ‘Caislean Ui Néill’ a thosaionn, ‘Céad slan
don oich’ aréir, “s € mo léan géar gan mé anocht ina tas’ (O Concheanainn; 1978; 25) —-
smaoineamh ata i bhfostt go daingean in ‘TBA’. T4 ceangal idir sin, dar ndoigh, agus an dan
gra cailiuil ‘Soraidh slan don oidhche aréir’ a gcuirtear data den seachtt haois déag leis, agus
a leagtar ar an fhile Albanach Niall Mér Mac Muireadhaigh (O Rathile; 2008 [1925]; 51).
Léiritear eolas Ui Grianna ar na Danta Gradha ina leabhar Cith is Dealdn. s féidir a mhaiomh
go bhfuil macalla sa teideal féin de dhan gra 84, ‘Seachnaidh suil ni nach faiceann’ (O Rathile,
111). An rann a thugann an teideal don chnuasach gearrscéalta sin, agus a luaitear i dtas an
leabhair, ta leagan malartach de le fail mar chéad véarsa an dain seo. Is fitt comparaid a

dhéanamh eatarthu:

Cith is Dealan ‘Dan Gradha 84

Samhailt a bheirim don tsaol Seachnaidh sail ni nach faiceann
Spéir thaodach 14 earraigh Ni mhaireann gra do bhunadh,
‘S go dtig toil agus neamhthoil ‘s go dtig toil is neamhthoil

Mar thig cith is dealan Mar thig fearthain is turadh.

Ta teideal an scéil ‘An Bhean nach geuirfeadh cloch i mo leacht, togtha direach as Ddédn
Geradha 18 (O Rathile 2008 [1925]) 25), dan a chuir de hide i gclo in Abhrdin Gradh Chiiige
Chonnacht (Hyde 1985 [1893]:; 134)."" Chuaigh léiria an abhair sna danta agus sna hamhrain
féin i bhfeidhm ar Mhaire mar scribhneoir a raibh spéis leantnach aige sa ghra mar théama. Is
minic a bhain sé leas as a leagan féin den tseanfhocal a thosaionn Dan Gradha 84 thuas, mar
shampla, ina chuid scéalta: ‘Seachnaidh stil ni nach bhfeiceann’ (O Corrain 1989, 317).
Draimsigh O Corrdin naoi dtagairt don tseanfhocal sin i saothar Mhdire. T4 costlachtai le

feicedil fosta leis an amhran ‘Donall Og’ san 4it a ndeir an reacaire mna ‘bhain ta Dia diom’ i

gceann de na ceathriina is cailitla (de Brans et al. -O-BuachallaO-Concheanainn; 1971; 74).



Ach ta an reacaire fir in ‘TBA’ sasta na Flaithis a chaitheamh ar leataobh ach fail a bheith aige

arfs ar na moiminti gearra, gonta, aoibhne sin a chaith s¢ lena rtnsearc an oiche roimhe sin.

Le comparaid a dhéanamh idir an da théacs mar sin, is 1éir gur chuir amhran Sigerson
comaoin mhor ar cheann Mhaire. Admhaionn Maire féin an méid sin sa mhéid is go ndeir sé
sa leagan a chuir sé i gclo gurbh ionann fonn don da amhran. Chomh maith leis sin, ta
macallai sa da théacs a thrasnaionn clai na teanga. Ta ‘thuas i lar an ghleanna’ faoi thionchar
‘up the heather glen’ go cinnte, mar ata an doigh a ndéantar athra ar an thrasa ‘trathnona beag
aréir.” Ach ma ta féin, measaim gur éifeachtai go mor an téacs a sholathair Maire. Go deimhin,
measaim nach aibhéil ar bith a ra go raibh ran ag Maire feabhas a chur ar théacs agus ar
dhéantus iomlan Sigerson, agus dul ceart na Gaeilge a chur i bhfeidhm air. Ba mhinic Maire
ag cur de faoi dhaoine nar thuig an traidisian i gceart agus is é féin a duirt gur iarrachtai
bacacha a bhi sna piosai a chum Thomas Moore, amhréin a bhain cla agus cail amach don
Mhordhach agus d’Eirinn ar fud an domhain sa naot haois déag. Ach dar le Maire nach raibh
iontu ach ‘an Chuileann ag sitl le croisin?’ (O Grianna 1981;; 175). Agus ¢ ag cumadh a phiosa
féin mar sin, bhi Maire ag maineadh ceachta do phobal na Gaeilge, ach oiread is da mbeadh
sé ag ra, ‘da mbeinnse ag dul ina cheann is mar seo a dhéanfainn ¢’ Thug an léamh a bhi
déanta ag Maire ar litriocht na Gaeilge misneach do as a chumas féin mar chainteoir ardliofa
dachais Gaeilge a bhi abalta i a léamh gan deacracht, mar litriocht, gan a bheith ag streachailt

le gramadach agus le gluaiseanna mar a bheadh an té a bheadh ag foghlaim na teanga.

Ta difriochtai i méin an amhrain chomh maith. Ar laimh amhain, mMas dochas ata i geeist in

amhran Sigerson, is € sin go bhfuil tuaileas ¢igin ag an reacaire go n-¢ireoidh leis an ghra geal
a mhealladh go f6ill, ni léir go raibh aon chaidreamh eatarthu go foill. Ta an reacaire faoi
gheasa cinnte agus cuirtear € sin in itl go hoscailte, agus méadaitear air sin leis na tagairti do
na siotega. In TBA, ar an laimh eile, ta an cumann thart. Bhi caidreamh idir an bheirt agus
aréir féin a thit na himeachtai eatarthu amach. Tugtar le tuigbhedil nach mbeidh a leithéid de
choinne aris ann, gur teagmhail aon uaire a bhi i geeist, nach féidir a thabhairt in ¢ifeacht arfs.
Is difriocht € sin ar bhealach idir an ‘chanson d'amour’ mar a dhéanann Sean O Tuama cur sios
air (1960; 104-148). In amhran an 6igthir is rud uasal ¢ an gra agus san am chéanna is galar é.
Beidh an leannédn slan ma éirionn leis caidreamh de chineal ar bith a bheith aige lena ghra. De
ghnath, tabharfaidh aon phog amhain sldn é. T4 an tagairt don dricht ag cur go maith leis an
débhri a shamhlaitear leis an fhocal seo in amhran gra an 6igfhir. Mar a deir O Tuama,
‘buailfir leis an bhfocal ‘dracht’ go mionminic in amhrain ghra na Gaeilge, agus is deacair a ra

uaireanta an go neamhurchoideach ar fad a hasaidtear ¢ n6 an mbionn an bhri mheafarach le

tuiscint as’ (O-Fuama-1960: 148). Mar atd minithe agam t4 an débhri sin i geeist in TBA d’aon
turas agus ta an éiginnteacht dhoiléir sin ar cheann da bhuanna mora. Ar an laimh eile,
thiocfai a ra gur costla TBA leis an chanson de jeune fille, amhran an chailin 6ig, is € sin go bhfuil
an caidreamh i ndiaidh titim amach agus go bhfuil i ndan don bheirt a bheith scartha. Ta an
‘éiria forsail ar mhianta paiseanta’ ann, ach gurb ¢ an fear ata a geur in ial seachas an bhean
(Nic Eoin 20005 235). Is ¢ mian an athaontaithe leis an leannan agus an tuiscint nach bhfuil
sé sin le tarlt a thugann an teannas sasuil dramatuil don amhran. Ainneoin go mbionn inscne
na bpearsan sna hamhrain sin uaireanta deacair go maith a aithint, agus uaireanta go n-
athraionn inscni agus pearsana 6 cheathrti go ceathra ar bhealai a chuirfeadh mearbhall ar an
l¢itheoir no ar an éisteoir is faichilli, de ghnath samhlaitear gurb i an cailin a thréigtear sna
hamhrain agus gurb ¢é sin abhar a caointe. Nil aon cheist ach gur fear ata i geeist leis an
reacaire anseo agus gurb ¢ sitd ar mhaith leis teagmhail a dhéanamh leis an bhean uasal
athuair. Léirionn na tréithe seo costlachtai idir TBA agus an reverdie chomh maith. Trathnona
ata i geeist dar ndoigh, clapsholas, an tréimhse idir eatarthu sin a luaitear go minic in aislingi
grd agus polaititla na Gaeilge (O Tuama 1960:; 174-202). Dar ndoigh ta an t-amhran ar maos
in atmaisféar randiamhrach, leathrianda an ghra faoi cheilt agus baintear asdid thar a bheith

¢ifeachtach as na troip agus as na coinbhinsitin ann.

Sa chas sin, is fit comoértas a dhéanambh idir an osnadarthacht sa da amhran fosta. Is iad na
tagairti don tslua si a léirionn an osnadurthacht in HG, agus, mar ata raite agam, ta blas na
roménsaiochta ar na tagairti sin. Baintear d’éifeacht mhothalach an amhrain da dhiobhail sin,
dar liom. In TBA, ni luaitear an slua si beag na mor agus ba mhaith an mhaise do Mhiire ¢ an
cinneadh a rinne sé iad a fhagail ar lar. Mura bhfuil aon tagairt dhireach don alltar ina
amhran, mar sin féin, ta atmaisféar an téacs ar maos ann. On chéad line, tuigimid go bhfuil an
t-amhran suite idir dha thréimhse ama (trathnéna beag no clapsholas) agus gurb ¢ mian an
reacaire a bheith aontaithe lena leannan i suiomh imeallach fosta (ar chiumhais na mara) —
idir an talamh agus an fharraige. Ta atmaisféar an reverdie i gceist anseo, trathnona mall a
chastar an bhean 6g alainn ar an thile, mar ata ar eolas go maith. Mar a luaigh mé thuas ta
gaol ag an reverdie leis an aisling pholaititil agus go deimhin is achoimre bheacht ¢é an cur sios
a dhéantar ar ailleacht an chailin sa dara véarsa ar na tréithe a bhionn i gceist san aisling.
Tugtar faoi deara go n-athraionn an t-amhran on tria pearsa sa chéad véarsa go dti an chéad
phearsa iolra ag tus an churfa, agus an dara pearsa sa dara leath den churfa. Leanann an dara
véarsa sa dara pearsa, agus taimid sa trid pearsa aris ag tas véarsa a tri. Pilltear faoi dheireadh

ar an dara pearsa agus ar chaint dhireach leis an leannan ag deireadh an tri véarsa.

Drthéadfai a mhaiomh, mar sin, nach bean shaolta ata i gceist agus bheadh bunus leis an
tuairim sin. Ta cineal misteachais san amhran agus is diol suntais an tagairt do ‘réalt na

maidne’ —= ceann d’ainmneacha an phlainéid Véineas, bandia Romhanach an ghra éarotaigh.

Is as casbhar na trd a cruthaiodh Véineas chomh maith, agus ta leide againn de sin san

amhran fosta.

Dar le Colm O Baoill gur minic a léirionn an t-athra tobann sin go dti an dara pearsa géaru ar
mhothalacht an amhrain, agus thiocfainn leis sa chas seo (1990: 377-392). Nil aon cheist ach
go dtugann an mhalartacht 6n tria pearsa go dti modh na hapastroéife neart faoi leith da
bhfuil & chur in ial. T4 an mhalartacht seo go mor i geeist sna hamhrain thraidisitinta, mar a
léirionn Marie Whelton. Deir si gur ‘mar léargas ar phroiseas mothalach an chainteora
seachas mar scéal leantinach loighicitil’ a oibrionn amhréin den chineal. Ag tagairt d'asaid

na hapastréife in ‘Dénall Og’ deir si fosta (2008:; 285-286):

..toisc go bhfuil teannas idir abhar an amhrain (a dhearbhaionn go bhfuil an leannan
imithe) agus an fhoirm apastrofach (a ghlacann leis go bhfuil s¢ i ngiorracht
dhialégach) tarraingitear aird ar leith ar iarracht an chainteora an leannin a
athlaithrid, trf mhean na hapastroife, agus cuireann iarracht chréite sin an chainteora

(chun an t-aslaithreachas a shartt) go mor le héifeacht mhothalach an amhrain.

Mar chomparéid luann Whelton ‘Eibhlin a Ran’, amhran a chuirtear i mbéal an fhir, agus
maionn si nach mbaineann an anbhuain mhishocair chéanna leis an amhran sin, d’ainneoin na
hapastroife a bheith larnach ann. Tarracht ata san amhran bean a mhealladh chun suiri. Ni
hionann sin agus TBA mar ata raite agam. Ni fhéadfai a ra go bhfuil na tréithe sin féin i geeist
le HG. Cé go bhfuil sail ag an reacaire ann go meallfaidh s¢ an cailin, nil oiread agus aon
tagairt amhain san amhran sa dara pearsa. T4 ciant nios cinnte déanta idir an reacaire agus
an leannan nach gcuidionn le 1éirit na mothtuchan ann. A mhalairt ata fior faoi TBA. Sa neadu
cinnte a rinne Maire ar a leagan Gaeilge féin de HG, rinne s¢ duchast iomlan ar an téacs
(Venuti 1998, Dillon agus& Ni Fhrighil 2008). Aithnitear mar sin na cosalachtai idir
bunsaothar Sigerson agus athleagan Mhaire laithreach, ach ta oiread eile curtha ag Maire leis
na cnamha a fuair sé¢ nach ionann beag na mor spiorad na anam an da théacs. Ta éadroime
agus gealghaire i geeist in HG ach ta carsai tromchuiseacha an tsaoil i gceist in TBA. Baintear
usaid as troip thraidisitnta stile na n-amhran traidisitnta ach ta difriochtai idir laimhseail
Mhaire ar na troip seo agus an doigh a geuirtear in itl iad sna munlai a raibh s¢ ag tarraingt

orthu.

Dréirigh le Maire casadh tr a bhaint as an traidisitn ar bhealach caolchuiseach, bealach a
léirigh gur duine nua-aimseartha a bhi ann féin a bhain leis an fhichit haois. San trscéal
sraithe Castar na Daoine ar a Chéile ach Ni Chastar na Cnoic is Na Sléibhte,” (1915) is diol suntais
nach gcaitear moran ama sa Ghaeltacht ach ag tus an scéil (Mac Congail 2002, O'Leary; 19945
: 448-452). Baineann an scéal le daoine 6ga uirbeacha a bhfuil oideachas orthu agus a bhionn
ag caibidil shaothar ‘Carl Marcs’ eatarthu féin. Téann siad thar lear go Meiriced agus bionn
siad ag saothrt a mbeatha thall ansin. Go fitt agus gur ar bhlar an air sa Fhrainc a phostar an
lantinpéireteannan. -Nil pearsa Ghaeltachta ar bith i gceart luaite san trscéal. In Mo Dhd
Roisin (1921) a nochtann téama na Gaeltachta den chéad uair i gceart. T4 an teannas idir an t-
aitheantas Gaeltachta agus aitheantas Ghaeilgeoiri na cathrach ar cheann de
phriomhthéamai an leabhair sin. Murab ionann agus Castar na Daoine ina bpostar an lantin ar
a chéile ag deireadh an scéil, gra corrach éagmaiseach ata idir Roise Ni Chearbhaill agus
Labhras Og O Baoill. Fanann Roise dilis do Labhras i ndiaidh a bhais —= ni phosann si aon
duine. Thdinig saoirse na hEireann idir iad agus a mian a bheith posta ar a chéile. Tig an saol
idir Babai Mhdirtin agus Séimi in Caisledin Oir (1924), an chéad urscéal ata bunaithe go
hiomlan ar shaol mhuintir na Gaeltachta amhain. s léir gur téama é an gra éagmaiseach gan
rath a chuaigh i bhfeidhm ar Mhaire de réir mar a chuaigh sé¢ féin anonn i mblianta, an
fhoirmle stalaithe a lochtaionn Titley. Mas ceart géilleadh da chuntas féin in Saol Corrach,
d’'thulaing sé¢ féin pianta an ghra dhailbhriste chomh maith le duine (1981: 101). Smaoinimid
inniu air mar phearsa nach raibh ar thas agus ar dheireadh a scéil ach an Ghaeltacht agus
seanchas agus béaloideas na Gaeltachta. Ach léirionn na scribhinni luatha taobh eile de agus
dar liom ar bhealach gur féidir an da thaobh sin a theiceail in TBA. Ta sé¢ baite i seantraidisitin
leantinach na Gaeilge aniar 6 na Danta Gradha, ach t4 an cor ar nualach sin san amhran aige

fosta. Dréirigh leis freastal ar an d4 thra.

O tharla gur amhran ata i geeist, agus go bhfuil oiread ciil ar cheol TBA agus at4 ar na focail,
ni miste beagan plé a dhéanamh ar an ghné sin fosta. Ta eolas leitheadach ar thonn TBA go
hairithe sa leagan a thaifead Albert Fry de (2008). Fonn an-bhinn, an-mheallacach é a
bhréagann an chluas ar an chéad éisteacht. Ta ctiseanna ar leith leis sin. Fonn i scala
bearnach ata i geeist. Ni tsaidtear an seachtti nota den scala sa leagan seo, rud a chuireann
béim ar mhodualacht an amhrain. Ta an t-amhran i rithim 3:4. Tosaionn an fonn ar nota ard

agus titeann anuas an scala ina dhiaidh sin.

Tugtar ‘An Smaichtin Cron’ mar ainm mar an fhonn seo agus ta an leagan a gceoltar HG leis

gaolmhar d’'fhonn TBA fosta (Fleischmann 1998: ~1211). Murab ionann agus TBA, buille 2:4

ata in HG. In ait tost ar an nota ard agus a theacht anuas an scala, tosaionn HG iseal agus
ardaionn sé de réir a chéile. T4 an seachtt nota sa scila i geeist go minic in HG rud a
chuireann cinnteacht agus dearfacht in ial i modh ceoil, rud ata ag teacht lena ndaradh faoi

éirim na bhfocal.

I dtaca le TBA, seift éifeachtach ata san islin on nota ard go dti an nota iseal chun déine
mhothalach a chur in itl agus éirionn go maith leis an mheascan den cheol agus de na focail
atmaistéar duthrachtach mothalach a chur in ial. Ni haon iontas ¢ go mbaintear tisaid as an
amhran ag searmanais torraimh go minic i nGaeltacht Thir Chonaill. Bhi mé i lathair ag
torramh an cheoltora aitheanta Caitlin Ni Dhomhnaill as Rann na Feirste 6 dhtchas i mi Iil
2005 nuair a dairt a comharsa, Gearoidin Breathnach, an t-amhran mar chuid d’Aifreann an
torraimh. B'thoirsteanach an doigh ¢ le homos a thabhairt do bhean de chuid Rann na Feirste
agus bean a chaith a saol féin ag cur na n-amhran agus dachas a baile chun cinn. Amhran é
TBA mar sin a bhfuil siombalachas thar an choitiantacht aige i dtaca le muintir Rann na
Feirste agus le Gaeltacht Chuige Uladh de. Ach mar a léirigh Nuala O’ Faolain, is amhran ¢ a
bhfuil tarraingt uilioch aige do mhoran daoine taobh amuigh de Chaige Uladh. Ni beag ¢ mar
¢acht do Mhaire lena théacs gairid sé line dhéag ata i mbéal an phobail ar fad, ar bhealach,

nach bhfuil bainte amach ag buns a shaothair liteartha eile, da thoirtidla é.
Buiochas

Ta mé buioch d’eagarthoiri an leabhair seo as an chombhairle a fuair mé a chuir feabhas ar an

aiste seo agus do Sheanan Mac Aoidh a l¢igh dréacht deireanach di agus a mhol leasuithe

fointeacha. T4 mé faoi chomaoin fosta ag an Dr. Méabh Ni Fhuarthiin, lonad Léann na

hFireann, Ollscoil na hEireann, Gaillimh, a phléigh ceist an cheoil liom agus a mhéadaigh mo

thuiscint ina leith.

[Formatted: English (Ireland)

Notai

s furast dearmad a dhéanamh nach raibh Colaiste Bhride ar bun nuair a foilsiodh Mo Dhd Réisin. Ta
an scéal suite i ‘gCeann Dubhrann’, a nglactar leis gur Rann na Feirste ata i gceist. Achis ara
chleachtadh ar Cholaiste Uladh i nGort A’ Choirce a bhi Méire ag tarraingt agus ¢ ag scriobh an scéil
seo. Ni bheadh Colaiste Bhride ar bith ann go ceann sé bliana i ndiaidh MDR 4 fhoilsit.

T4 mé faoi chomaoin ag lan Lee, RTE, as an eolas seo a chur chugam. Taifeadtai a rinne Séamus
| Ennis agus Proinsisas O Conluain i Rann na Feirste i 1950 ata i geeist.

" Cuireadh téacs an agallaimh i gclo ar an Irish Independent an 1a dar geionn. Seo athfhriotal ar chaint
Nuala de réir mar a rinneadh tagairt do ansin: “but I picked up little bits here and there about Ireland,
largely at the Merriman Summer School, which is one of the great things in my life, a song I heard a
few years ago 'Thois I Lar an Glanna'-- a kind of modern song sung by Albert Fry and other Donegal
singers. And the last two lines are two things, asking God up there in the heavens, even though you
don't believe in him, to send you back even though you know it can't happen. Those two things sum
up where [ am now.” (Crying). Foinse: http://www.independent.ie/irish-news/nuala-o-faolain-
interview-i-dont-want-more-time-as-soon-as-i-heard-i-was-going-to-die-the-goodness-went-from-
life-26437188.html . Ceadaiodh 15 Aibrean 2015. Nil an trascriobh iomlan cruinn agus ta easpat air
chomh maith.

" Nior éirigh liom a theacht ar an leagan is luaithe de ‘The Heather Glen’. Is é an téacs atd anseo an
ceann a chuir Graves (1928) i gclo ach is cinnte go raibh an t-amhran i gctirsaiocht i bhfad roimhe sin.

““Thios’ a bhionn ag amhranaithe an lae inniu.
“ICuireadh an téacs i gclo in Fdinne an Lae (Samhain, 1928, 8) faoin teideal ‘Sa Ghleann Aréir’. Cé go
bhfuil mionathruithe litrithe agus frasaiochta idir an da théacs, nil a dhath mor is fia a lua go sonrach

eatarthu.

“ Sa dan ‘An Searc “ga Dhitltughadh: #Si mo shearc, 6n “si mo shearc/An bhean nar fhag ionnam
neart,/ Bean nach leigfeadh mo dhiaigh och/ Bean nach gcuirfeadh liag am’ leacht.’

X Cuireadh an scéal i gclo ar deas mar shraith ar The Irish Weekly and Ulster Examiner idir 24-7-1915 agus
18-12-15. Ta a shliocht ar an phlota, agus go leor athruithe tobanna ata nach mér dochreidte le slogadh
ag an léitheoir.

